
bo‘lmasligi, odam bo‘lishligi xulosa o‘rnida berib o‘tilgan. Bu esa bolalarni 
kasblarga muhabbatini oshiradi. 

O‘qituvchining o‘gitlari 
Ey o‘quvchi, bilki, har so‘z 
Nondak aziz, nondak uvol. 
Til boyligin bir bog‘ desak, 
Har bitta so‘z – bitta nihol 

…Ey o‘g‘il-qiz, obro‘yingni 
Baland tutmoq qo‘lingdadir. 

Sening olamdagi narxing 
Vatan, millat, tilingdadir 

 
3-sinf O‘qish kitobidagi “Saxovatli kuz” bo‘limidagi “O‘qituvchining 

o‘gitlari” she’riga shoir ona tilimizning naqadar buyukligi va boyligini ko‘rsatishga 
harakat qilib, har bir so‘zni niholga qiyoslagan holda so‘zlardan oqilona 
foydalanishga chaqiradi. She’rda shoir insonning qadri vatani, millati va tilida 
ekanligini o‘quvchilarga ushbu she’r orqali singdiradi. 

Аnvаr Оbidjоnning zаvq, ilhоm vа muhаbbаt bilаn yozilgаn аsаrlаri bir yo‘lа 
hаmmа vаzifаni vijdоnаn аdо etаdi: bu she’rlаr hаm quvnоq do‘st, hаm jiddiy 
tаrbiyachi. Uning shе’rlаridа g‘аlаti, yoqimli hаzil-mutоyibа, yashirin аchinish, 
kulib yig‘lаsh, muntаzаm qаt’iyatlilik, sirli ibоrаlаr, kutilmаgаn tаshbеhlаr оrqаli 
hаr qаndаy kitоbхоnni o‘zigа rоm qilаdigаn qudrаt bоr. 

Yuqoridagilardan ko‘rinib turibdiki, o‘qish darslaridagi shoirning ijodiy 
na’munalarida real hayotda uchraydigan voqealarga ijtimoiy masalar yuklanadi. 
Yaratilgan hajviylik asosida kishilar munosabatida uchraydigan turli illatlar bilan 
birga umumxalqqa tegishli bo‘lgan katta ijtimoiy masalalar kutilmagan detallar, 
holatlar orqali ochib berilgan. Yaratilgan jtimoiy obrazlar, ilgari surilgan g‘oyalar 
ijtimoiy hayotning asosi sifatida etirofga loyiq. Bu esa Anvar Obidjon 
hajviyalarining ijtimoiy mohiyatini bildiradi. 

buzish orqali transchegaraviy suv resurslarini ekspluatatsiya qilishga intilishlari 
katta tashvish tug‘diryapti. Mazkur daryolarning yuqori qismlarida ulkan 
tо‘g‘onlarga ega katta gidroinshootlar qurishga doir loyihalarni amalga oshirishga 
urinishlar mintaqaning butun ekotizimiga tuzatib bо‘lmaydigan ziyon yetkazishi 
hamda texnogen, ijtimoiy-ekologik va gumanitar halokatlarni keltirib chiqarishi 
mumkin.  

О‘rta Osiyoda suv resurslari notekis taqsimlangan bо‘lib, umumiy suv 
zahiralarining 27% Tojikistonga, 27 % Qirg‘izistonga, 39 % Qozog‘istonga, 6 % 
О‘zbekistonga, 1 % Turkmaniston davlatlari hissasiga tо‘g‘ri keladi. О‘rta Osiyo 
hududida ham turli relef shakllari, dashtlar, chо‘llar, vodiylar, vohalar va tog‘lar 
mavjud bо‘lib, suv tanqisligi bizning hududga ham xavf solishi mumkin. Bu 
tо‘g‘risida Birinchi Prezident Islom Karimov shunday deb ta’kidlaydilar: «Keyingi 
yillarda OAVda tabiatning ulug‘ ne’mati – suv haqida kо‘p yoziladigan, kо‘p 
gapiriladigan bо‘lib qolindi. Bu bejiz emas, BMT ma’lumotlariga kо‘ra hozirgi 
davrda sayyoramiz aholisining 2 mlrd ga yaqini ichimlik suvi yetishmasligidan 
qiynalayapti. Shunday davlatlar ham borki ular yomg‘ir, qor suvlarini, hattoki, yer 
osti suvlarini ichimlik suvi о‘rnida iste’mol qilmoqda.  

Tejamkorlik bilan bog‘liq omilkorlik keyingi yillarda mamlakatimiz qishloq 
xо‘jaligida amalga oshirilayotgan islohotlar jarayonida suv resurslaridan unumli 
foydalanishga ham katta e’tibor qaratilmoqda. Xususan, sohaga suvni tejashga 
moslashtirilgan kо‘plab yangi texnologiyalar joriy etilib, bir qator chora-tadbirlar 
tatbiq etilmoqda. 

Birgina 2011-yilda mamlakatimizda 2658,2 kilometr uzunlikdagi 
xо‘jaliklararo sug‘orish tarmoqlari, 9677,7 kilometr xо‘jalik ichki sug‘orish ariqlari 
tozalangani, 2647 ta gidrotexnika inshooti hamda 2772 ta gidropost ta’mirlangani 
hamda ham bu boradagi ishlar kо‘lamini his etish uchun muayyan tasavvur beradi. 
Bu bilan birga ayni paytda О‘zbekistonda suv resurslarini integratsiyalashgan holda 
boshqarish (SRIB)ni keng joriy etish yuzasidan ham izchillik bilan bir qator say-
harakatlar yо‘lga qо‘yilmoqda.  

Birlashgan Millatlar Tashkiloti Taraqqiyot Dasturi va Shveysariya xalqaro 
hamkorlik agentligi hamkorligi doirasida Zarafshon daryosi havzasi va Farg‘ona 
magistral kanalida istiqbolli loyihalar amalga oshirilmoqda. Bu jarayonda suv 
iste’molchilari uyushmalari hamkorligida irrigatsiya tarmoqlari modernizatsiya 
qilinib, suvdan foydalanishni hisoblash tizimi takomillashtirilmoqda, shuningdek, 
suvni tejashni iqtisodiy rag‘batlantirish usullaridan foydalanilgan holda ishlab 
chiqaruvchilar va aholi о‘rtasida faol tushuntirish ishlari olib borilmoqda.  

Dunyo mamlakatlarida bir necha yillardan buyon suv resurslari va suv 
tanqisligi masalalari xalqaro ahamiyatga ega bо‘lib kelmoqda. Xususan, har yili 2 
fevral kuni jahon hamjamiyati tomonidan muhim sana - Butunjahon suv-botqoqli 
hududlar kuni (World Wetlands Day) sifatida nishonlanadi. Bevosita ana shu 
doirada qabul qilingan Ramsar (Eron) konvensiyasiga О‘zbekiston 2001 yilda a’zo 
bо‘lgan (О‘zbekiston Respublikasi Oliy Majlisining 2001 yil 30 avgustdagi 278-son 
qarori asosida).  

Shu bilan birga, jahon hamjamiyatining e’tiborini suv masalalariga, toza 
ichimlik suviga talab muhimligi, toza ichimlik suvidan barqaror foydalanish 
uslublarini targ‘ibot qilish masalalariga jalb etish maqsadida BMT Atrof-muhit va 
rivojlanish bо‘yicha konferensiyasining (Rio de Janeyro shahri, 1992 yil) qaroriga 
muvofiq, har yili 22 mart - Butunjahon Suv resurslari kuni (World Water Day) 
sifatida nishonlanib kelinadi. Xususan, BMT Bosh Assambleyasining 2010 yil 20 
dekabrda bо‘lib о‘tgan 69-yalpi yig‘ilishida qabul qilingan A/RES/65/154-conli 
Rezolyusiyaga muvofiq 2013 yil «Suv bо‘yicha hamkorlik xalqaro yili» 
(«International Year of Water Cooperation») deb e’lon qilindi. 

Bu sohadagi ishlarni davom ettirish va dala sharoitida suv tejamkorligiga 
erishish uchun katta maydonlarda yetishtiriladigan ekinlar paxta va g‘allani 
sug‘orish uchun maxsus kasb yо‘nalishiga ega bо‘lgan suvchilarni tayyorlash 
(о‘qitish) lozim. Har bir tumandagi qishloq xо‘jaligi yoki irrigatsiya va melioratsiya 
kollejlar qoshida muntazam faoliyat yurituvchi suvchilarni о‘qitish kurslarini tashkil 
etib, uning bitiruvchilariga tegishli sertifikat berilishi lozim. Faqat sertifikatli 
suvchisi bor fermerlar bilan suv yetkazib berish bо‘yicha shartnomalar tuzish 
tizimiga о‘tilishi dalalarda suv yо‘qotilishining oldini oladi.  

Xulosa qilib aytganda, bugungi kundagi mavjud turli xil muammolarning 
asosiy sababchisi suv hisoblanadi. Shu bois, mavjud suv iste’molchilari 
uyushmalarini о‘rganib, ularni har bir sug‘orish tarmoqlari bо‘yicha ma’suliyatini 
oshirish, har bir tumanlararo kanallar bо‘yicha suv iste’molchilari 
uyushmalarinining birlashmalarini tuzish va ularni ushbu kanallar bо‘yicha suv 
boshqaruvida ishtirok etishini ta’minlash-ularning xududlarida suv resurslarini 
oqilona boshqarish, suv resurslarining samaradorligiga erishish imkonini beradi. 
Zero, mamlakatimizda har bir tomchi suvni kо‘z-qorachig‘iday asrashimiz, bu 
bizning– kelajak avlodlarimiz oldidagi burchimizdir. 

